Aeuin noiin Paulus Toropwe ngeni
Timoty

Kapas akom
I. Chon makkei ei toropwe: Ewe soukiind

Paulus. 3 ® oo . .o .
II. A mak ngeni i6: Ngeni ewe aliial Timoty,

eman chon angang ngeni Kot.

III. Itelapemongen ei toropwe: Kapasen
Oouroiir me fon ngeni Timoty lon wisan me
an angang ngeni ewe Pworausen Manau.

IV. Kapas aiichean ei toropwe: Kopwe tiimwiinii

masouen om afalafala ewe Pworausen Manau
mi feito seni Kot. . .
V. Masouen ei toropwe: Timoty, eman aliial

mi souldng seni Asia Kisikis, i n6iin eman
fefin seni Jutea, nge saman eman re Krik.
A chieneni Paulus o alisi i lon an angangen
missionari. Aeuin néiin Paulus toropwe ngeni
Timoty a kapas usun iiliingat sokun ekiek mi

auichea. _ o )
Ewe aeuin ekiek mi atichea eu kapasen fon usun

an Timoty epwe U ngeni ekewe afalafal chofona

mi fis lon mwichefel. Ei sokun afalafal a nofi-
tifengeni ekiekin chon Juta me ekiekin ekewe

aramas sap ir chon Juta. A longolong won ewe
lukuluk pwe ei fantifan a ngau, o esap wor eman

a kina manau chilon chok ir mi eédni och sokun
silelap mi monomon, pwal ir mi timwuntfichi ar

resap mongo ekoch sokun mongo, resap pwal
pwupwuli. Pwal masouen ei toropwe a mak ka-
pasen Ourdur usun emweni mwichefel me usun

fel ngeni Kot. A pwal aweweni met sokun manau

eman chon emweni mwichefel me eman chon
alisi epwe manaueni. Lesopolan Paulus a 0uirGtiira

Timoty usun an epwe eman noun Jesus Kraist
chon angang mi miurina, pwal usun wisan ngeni
ekewe chon lukilik lon ekewe sokopaten mwich.
VI. Tettelin masouen ei toropwe:
Kapas akom 1.1-2
Kapasen 6urdlr usun angangen lon mwichefel,
pwal usun ekewe notwis 1.3-3.16
Kapasen 0urolr ngeni Timoty usun an angang
4.1-6.21

1 Ngang Paulus, eman noin Kraist Jesus

soukiino fan &n Kot ach we Chon Amanau allik me
Kraist Jesus ach apiltkilik, 2 ia kapong ngonuk

Timoty wesewesen nei lon likilik: Samach
Kot me ach Samol Kraist Jesus epwe ngonuk
UmOUmoch, tong me kinamwe.

Kapasen fon usun dn Timoty epwe Ui ngeni ekewe
afalafal chofona
1.3-11
3 Ua mochen pwe kopwe nonometiu lon Efisos,
usun ua fen tingor ngonuk lupwen ua saila

Masetonia. Mi wor ekoch aramas ikenan ra
afalafalafeili sokun afalafal chofona usun ewe
lukilukin souldng. Iwe, kopwe allik ngeniir,

pwe repwe ukiitiu. 4 Kopwe tUreniir, pwe resap
asolapala ar fansoun le apworausa ekewe tutu-
lap me tettelin uruwon ekewe lewo, pun ra chok

% 1:2: F6f16.1

afisatd anini, nge resap apwonuetd dn Kot akot fan
itach, ewe sia silei ren ach liki. 5 Popun ai ei
allik pwe epwe afisatd ewe chen mi pop seni eu
leluk mi limOch me eu mwelien letip mi mirina,
pwal eu likilik mi let. ¢ Ekoch aramas ra kul

seni ekei sokun mettoch o ra tokola seni aler ren
sokopaten kapasen anini mi lomotongau. 7 Ra

mochen asukula &n Kot kewe alliik, nge resap silei
mine ra kapas usun ika ekewe mettoch ra fos won
fan watten ar apilukiiltk.

8 Kich sia silei pwe ekewe Alllik ra miirina are sia
edniir lon met pwiinglin. 9 Sia pwal silei pwe ekewe
alliik resap for fan iten ekewe chon pwiing, nge ra
for fan iten ekewe chon atai alliik me chon U ngeni
mwi, fan iten chokewe resap meniniti Kot me
chon tipis, fan iten chokewe resap mochen apini
manauer me chokewe resap meniniti lamalam,
fan iten chokewe miniela semer me iner, pwal fan
iten ekewe chon niela aramas, 10fan iten chokewe
mi fori foforiin lisowu me chokewe mi fori sokun
foforun lisowu lefilen mwédn me mwadn, fan iten

chokewe misoldni aramas me chokewe mi eéni ka-
pas chofona o pwarata pwérier mi mwal, pwal fan

iten chokewe meinisin mi U ngeni ewe kapasen
Kot mi let sia afalafala. 11 Ei sokun afalafal a pwa
lon ewe Pworausen Manau mi likulik ngeniei
pwe Upwe arongafeili, iei ewe Pworausen Manau
seni ewe Kot mi ling o pin.

An Paulus kilisou fén iten dn Kot timGtimOch
1.12-20
12 Ua kilisou ngeni Kraist Jesus ach Samol, ewe
mi fang ngeniei p6chokiil fan iten ai angang. Uakil-
isou ngeni ren an ekieki pwe ngang mi allikulik

0 a awisaei pwe lipwe angang ngeni. 13 Inamwo
ika me lom ta kapasingau usun i, Ua ariafoiu
o turunufaseei. Nge Kot a edni tong ngeniei,
pun esap mwo wor ai lukuilik, iel mine Usap silei
mine Ua fori. * 14 Iwe, ach Samol a tinatiu
wol an UmO0umoch mi somwola o fang ngeniei
likilik me chen mi nom lon Kraist Jesus. 15 A
allukiliuk ewe kapas pwe aramas repwe fokun
etiwa o luku: Kraist Jesus a feito lon ei fantiifan pwe
epwe amanaua chon tipis. Ngang eman chon tipis
mi ngau seniir meinisin. 16 Nge Kot a eédni tong
ngeniei, pwe Kraist Jesus epwe pwdrala unusen an
mosonotam lon met a fori ngeniei, ngang eman
chon tipis mi ngau seniir meinisin, pwe Upwe eu
minen awewe ngeni chokewe repwe liku i me
miirin o0 repwe kiina ewe manau esemtuch. 17 Ewe
King mi nonom tori feilfeilachok, ewe eman chok
Kot, ewe esap tongeni maéla, esap wor eman a
tongeni kiina, sipwe meniniti o alinga tori feil-
feilachok! Amen.

18 En nei Timoty, iipwe ngonuk ei alliik, a usun
chok mine ekewe soufos ra apasa usumw me lom.
Kopwe aea ekei kapas pwe om pisekin fiu, pwe
kopwe mauneni ewe maun mi 6ch, 19 kopwe pwal
amwochi om lukulik me eu mwelien letip mi
miurina. Ekoch aramas resap rongorong ngeni
mwelien letiper, iwe, ra kiina wata lon ar lukuluk.
20 Ruoman me leir Himenédus me Aleksanter, dtekei
ua likitiir ngeni Satan pwe epwe apwinglir. Ren
ei repwe kaid pwe repwe ukitiu le turunufasei
Kot.

% 1:13: Fo6f8.3;9.4-5

2

An Paulus kapasen 6lir6iir usun angangen fel
2.1-15
1 Iwe, mwen mettoch meinisin tia pese

ngonuk, pwe souldng repwe iotekin tlingor me
kilisou ngeni Kot fanédsengesin aramas meinisin,
2 fandsengesin ekewe king me ekewe nouwis
meinisin, pwe sipwe manaueni eu manau fin
mosonoson me kinamwe, sipwe pwal asamolu
Kot o aramasOch ngeni aramas. 3 Pun iei a
miirina 0 apwapwai Kot ach Chon Amanau, 4 i
ewe mi mochen pwe aramas meinisin repwe
kiina manau, repwe pwal silei ewe let. >Pun mi
wor eman chok Kot, pwal eman chok chon affor
lefilen Kot me aramas kana, iei i ewe aramas
Kraist Jesus, 6i ewe mi fangala piisin manauan,
pwe epwe angasala aramas meinisin seni tipis.
Iei och minen pwarétd lon fansoun mi fich, pwe
Kot a mochen pwe aramas meinisin repwe Kiina
manau. 7 Iei popun uia fil pwe lipwe eman soukiino
me eman senseen ekewe chon likiin Israel ai ipwe
arongafeili ewe kapasen lukulik me let. Ngang Uia
kapas wenechar; tisap chofona. =

8 Ua mochen pwe lon ekewe lenien fel meinisin
mwén repwe iotek, ir mwén mi pin fan iten Kot,
repwe aitietd pour lon ar iotek, nge resap song ika
anini.

9 Ua pwal mochen pwe ekewe fefin repwe
ufoufoch, repwe o6ukochu ufer o ufouf sokun uf
mi fich ngeni souldng. Resap firesi mokiirer ren
sokopaten fifires, ika mwéardmwdr kolt ika fau

% 2:7: 2Tim1.11

auichea ika Ufouf if mi mémong, * 10 nge repwe
foute ngeniir f6f6r mirina usun a fich ngeni fefin
kana mi souldng. 11 Ekewe fefin repwe kaio
fin mosonoson me tipetekison. 12 Usap mwiit
ngeniir pwe repwe asukul ika repwe nemenem
won mwadn. Repwe fokun tipemosonoson. 13 Pun
Kot a akomwen fori Atam, murin a fori Efa. =
14Twe, esap Atam a tupula, nge ewe fefin a tupula
o atai dn Kot alltik. * 15 Nge ekewe fefin repwe kiina
manaurenar ndinod, arerepwe likitiilon ar likd,
lon ar eéni chen, lon ar pin me mirit.

3

Usun ekewe soumasen mwichefel
3.1-7
1 A let ewe kapas: Are eman a mochen wiseni
ewe wisen soumasen mwichefel, a tipeni eu an-
gang mi alichea. 2 Iwe, eman soumas epwe
fokun unusoch lon manauan. Epwe pwilleni
eman chok fefin, epwe tipefesir, epwe tufichin
nemeni pusin inisin, epwe mirit, epwe etiwadchu
wasola, epwe pwal lipwédkoch le asukul. 3 Esap
untpuch are rochongau, nge epwe tipepwetete
o afisdtd kinamwe, esap eman mi mochenian
moni. 4 Epwe emwendchu piisin chon an famili o
aodrlini ngeni ndun kana ar repwe aleasochis ngeni
fan menin. 5 Pun are eman esap silei usun an
epwe emwendchu pusin chon an famili, ifa usun
an epwe tongeni timwiiniidchti mwichefelin Kot?
6 Esap O6ch an epwe eman souldng mi f6, pwe ete
lamalamtekia o tolong lon kapwiing usun an ewe

% 2:9: 1.Pet3.3 ¥ 2:13: Ken2.7,21-22 ¥ 2:14: Ken 3.1-6

Tefil kiina kapwiing. 7 Iwe, epwe pwal itelioch
me ren ekewe chon likin, pwe esap tolong lon
itengau o tup lon an Tefil sér. =

Usun ekewe soualilis lon mwichefel
3.8-13
8 Ekewe soualilis repwe usun chok ekewe

soumas, repwe aramasoch, resap aweruu, resap
unlimong wain ika tipemong won moni. ? Repwe

kamwOchinik won ewe monomonen lukulik
mi let ren mwelien letiper mi limo6ch. 10 Twe,

repwe akomwen kiina sosot, mirin are a pwa
pwe esap wor eman a atipisiir, repwapw alilis
lon angangen mwichefel. 11 Pwal ina chdk usun
ekewe soualilis fefin repwe aramasoch, resap
luapas, repwe tipefesir o allikilik lon mettoch
meinisin. 12 Eman soualilis epwe pwiiliieni eman
chok fefin, epwe pwal emwenotchii pisin ndiin
kana me chon an famili. 13 Iwe, ekana soualilis
miangang0ch repwe kiina itetioch me ren aramas,
repwe pwal tufichin pworacho le kapas usun ar
liku Kraist Jesus.

Usun monomonen ach liiktiliik
3.14-16 o )
14 Lupwen tia makkei ei toropwe ngonuk, ia

apilukulik pwe Gipwe miittirila redm pwe tipwe chu-
ruk. 15 Nge are lipwe mang, ei toropwe epwe afata
ngonuk usun ach fofor lein chon ewe familien
Kot, iei an Kot, ewe mi manau we mwichefel, ewe
urelap me longolongun ewe let. 16 Kich sia pwérata
pwe a fokun lapalap monomonen ach lukulik:

I a pwala lon fituk,

% 3:7: Tit1.6-9

a pwa pwe a pwing me ren Ngiinmifel,
chon ldng kana ra kiina i,

chon fanifan ra rongorong pworausan,
won fanifan mi wor chon liku itan,

Kot a angeatd lon lingan.

4

Ekewe chon afalafal chofona

4.1-5

1 Iwe, ewe Nglinmifel a afata, pwe lon ekewe
fansoun mirin ekoch aramas repwe poutala ar
lukulik, repwe rongorong ngeni ekewe ngiin mi
chofona o aleasochis ngeni aitien ekewe antiin
rochopwak. 2 Ekei sokun kapasen kait ra chotifeil
ren ekewe chon chofona mi atuputup, mwelien
letiper a méa, ra usun itd nge ra kar ren efoch

méchd mi fokun sarara. 3 Ekei sokun aramas ra
afalafala pwe a ngau pwupwild, ra pwal apini

ekoch sokun mongo. Nge Kot a awora ekei sokun
mongo pwe sipwe mongo. Iwe, kich mi luku o
silei ewe let sipwe eni ewe mongo0 fan ach iotekin

kilisou. 4 Pun meinisin mine Kot a fori a murina.
Esap wor och sipwe oput are sipwe angei fan ach

iotekin kilisou, 3 pun &n Kot kapas me ewe iotek ra
afisatd pwe epwe miirina me ren Kot.

Eman chon angangen Kraist Jesus mi miirina

4.6-16
6Twe, are kopwe aiti ngeni pwilim kewe souléng

ekeikapasen ourour, kopwe eman chon angangen
Kraist Jesus mi mirina. Kopwe pusin amongoni
nginum ekewe kapasen lukuluk, pwal ekewe ka-
pasen kait ka fen aleasochisi tori ikenai. 7 Kopwe
afaluk ren ekewe tutulap mi i ngeni ewe kapasen

Kot, esap wor lomoten ach sipwe apworausa, nge
kopwe chok achocho le asipok lon om souléng.
8 Pun ach achocho le asipa inisich a atoto ekis
chok feidch, nge ach achocho le asipakich lon ach
soulédng a atoto rech feidch meinisin, pun a pwon
ngenikich manau lon ei fansoun ikenai pwal lon
ekewe fansoun repwe feito. 9 A alliikiiltik ei kapas
pwe aramas repwe fokun etiwa o liuki. 10 Iei
popun sia achocho le angang weires, pun sia
anomu ach apilikulik won ewe Kot mi manau, i
ewe Chon Amanau fan iten aramas meinisin, nge
lapalan fan iten chokewe mi likiu ewe kapasen
Kot.

11 Kopwe afalafala o aiti ngeni ekewe souléng
ekei kapasen oOur0ur me ekei kapasen Kkait.
12 Kopwe tiimwiinuk, pwe esap wor eman epwe
urumwoteek pokiten om aliial, nge kopwe eu
lenien apiri ngeni ekewe chon liki lon om
kapas, lon om f6for, lon om chen, lon om luklik,
pwal lon om limd6ch. 13 Tori ai tipwe war, kopwe
likitii lon om aleani ekewe Toropwe mi Pin ngeni
ekewe souldng, kopwe afalafaleer usun o asukula
ngeniir. 14 Kosap timwlinlingau ngeni ewe lifang
seni ewe Nglnmifel, a toruk ren dn ekewe soufos
kapas, lupwen ekewe souakom ra iseis pOur
womw. 15 Kopwe fori pwiinglin ekei mettoch o
fokun achocho ngeni om kopwe apwontreta,
pwe aramas meinisin repwe kiina om fefeita lon
om souldng. 16 Kopwe plsin timwiinuk, kopwe
pwal timwlnli mine ka afalafal won. Kopwe
likitl le fori ekei mettoch, pun are kopwe fori iei
usun, kopwe plsin amanauok me chokewe mi
auselingok.

Pwiingiin wisen Timoty ngeni ekewe souling
5.1-6.2
1 Kosap apwlngiichou eman mwén mi chinlap,

nge kopwe chok fonol usun itd nge om kopwe
fonou semom. Kopwe fonou ekewe aliial usun ita
nge ir pwiiim kewe. 2 Kopwe fon6ii ekewe chinlap
fefin usun itd nge ir inelap, kopwe pwal fonou
ekewe fopwil usun itd nge ir fefinom. Kopwe fori

ei ren limochiin lelukom. o o
3 Kopwe meniniti ekewe fefin mi ma pwiilier,

chokewe mi wesewesen akaleman, esap wor
eman a timwinuir. 4 Nge ika eman fefin mi
ma pwilian a wor noun ika ndin noun, ir
repwe akomwen apwoOnuetd pwingln wiser lon
ar soulidng ngeni pusin ar famili. Ren ei repwe
liwini ngeni semer me iner, pwal ngeni semen me
inen semer me iner mine ra piin fori ngeniir, pun
iei met Kot a pwapwa ren. > Eman fefin mi mé
pwiiliian o0 akaleman, esap wor eman a timwint,
a anomu an apilikiulik won Kot, a sopwela le iotek
lerdn me lepwin o tiingor ngeni Kot pwe epwe
alisi. 6 Nge eman fefin mi méa pwiiliian nge a chok
apwapwai inisin lon sokun pwapwan fantfan,
neminei a fen méla, inamwo ika a chiien manau
lon inisin. 7 Kopwe aiti ngeni ekewe aramas ekei
kapasen ourour, pwe esap wor och mine eman
epwe atipisimwaliir won. 8 Nge are eman esap
pusin timwlnl aramasan, fokun pusin chon an
famili, a amamasini an lukilik o an f6for a ngau
seni foforiin eman esap souléng.

9Kopwe makkeelong eman fefin mi ma pwiiliian
lon tettelin ewe mwichen fefin mi ma pwiller

are a ierini wone feitid. Pwal eu, are neminewe
a chok pwiltieni eman chék mwén, 10 a pwal sil
me ren aramas ren an fofor murina, a foleniochu
noln kana, a etiwaochu wasola lon imwan, a tali
pechen ekewe chon pin, a alisi aramas mi nom
lon osupwang o fokun achocho le fori f6f6r miirina
fansoun meinisin.

11 Nge kosap apachalong ekewe fefin mi ma
pwilier lon ewe tettel are ierir a kis seni wone,
pun lupwen ra mochen pwiipwili lon ar moche-
nia, repwe kul seni Kraist. 12 Iei usun repwe
tipis ren ar atai ar we pwon ngeni Kraist ra edni
me mwan. 13 Ra pwal adriini ngeniir ar repwe
asolapala ar fansoun ren ar einimweifeil. Nge
resap chok asolapala ar fansoun, pwe ra pwal
aodrlni ngeniir ar epwe luapas o fosolong lon éan
eman angang, ra kakapas won mettoch esap wiser
pwe repwe kapas won. 14 Iei mine tia mochen
pwe ekewe fefin mi ma pwiiliier nge ra ier kiiklin
repwe pwupwulusefdl, repwe notinou o timwinu
angangen lon imwer. Repwe f0ri ei pwe resap
awora ngeni ekewe chon oputakich och popun ar
repwe kapasingau usuch. 15 Pun ekoch me leir
ra fen tokola o ra aleasochis ngeni Satan. 16 Nge
are eman souldng fefin a wor ren fefin mi ma
pwiilier, i epwe fokun timwiniir, nge esap waté
won mwichefel och weires, pwe mwichefel epwe
tongeni timwlnu ekewe fefin mi ma pwilter, ir
chokewe mi akaleman chok.

17 Ekewe souakom mi angangoch le emweni
mwichefel a alichea ngeniir ar repwe angei
liwiniir fan ruu, fokun &atekewe mi angang
weires lon ar afalafal me asukula aramas ewe

kapasen Kot. 18 Pun iei usun mine a mak lon
ekewe Toropwe mi Pin, “Kosap foti awen eman
dtemwdnin kow lupwen a puri ekewe irdn wiich,
pwe folr repwe towu seni poor.” A pwal mak,
“Eman chon angang epwe angei liwinin.” *
19 Kosap atseling ngeni d&n eman atipisi eman
souakom are esap wor ruoman ika ulliiman chon
pwaérdtd an tipis. * 20 Kopwe apwilingiichou
ekewe souakom mi fori tipis mwen mesen souldng
meinisin, pwe pwal ekewe ekoch souldng repwe
niuokus.

21 Me mwen mesen Kot me Kraist Jesus me
ekewe chon ldng mi fil Gla fokun alliik ngonuk
pwe kopwe aleasochis ngeni ekei kapasen ourotr,
nge kosap oput eman ika efich eman lon meinisin
mine ka fori. 22 Kosap muiittir le iseis poumw
won eman om kopwe afeidchii fan iten ewe an-
gangen ach Samol. Kosap atolongok lon tipisin
pwal ekoch aramas. Kopwe pusin timwlinuk om
kopwe limoch. 23 Kosap Untimi koluk echok, nge
kopwe Uuintimi ekis wain pokiten chiikiinlikanom,
pwal pokiten ka samau fan chomong. 24 Tipisin
ekoch aramas ra fokun pwéapwéla, ra akomwola
mwer lon ewe lenien kapwiing, nge tipisin ekoch
a chok pwd me mirin. 25 Ina chék usun fofor
mi murina ra fokun pwéapwala, inamwo ika ekoch
ekei fofor resap kon pwéapwdla, nge resap tongeni
monola.

6

1Twe, dtekewe ir amanau repwe fokun asamolu

% 5:18: Tut25.4;Mat 10.10; Luk 10.7 * 5:19: Tut17.6;19.15

ar kewe masta, pun iei pwiinglin mine repwe fori
ngeniir, pwe esap wor eman epwe kapasingau
usun iten Kot pwal usun ach afalafal. 2Nge ekewe

amanau mi nom fin nemenien ekewe masta mi
souldng resap turunufasei ar kewe masta pokiten

ir pwiir souldng. Nge repwe alapala ar achocho
le angang ngeniir, pun chokewe mi feioch seni ar
angang, ir chon liku Kraist ra chen me rer. Ikei
ekewe kapas kopwe aiti ngeni ekewe souldng o
pese ngeniir pwe repwe aleasochis ngeni.

Afalafal chofona me mochenian moni
6.3-10
3Nge are eman a asukula och sokun kapas, esap
pwal tipeeu ngeni ewe kapas enlet dn ach Samol
me ewe kapasen kait lon ach lamalam, 4i a uren
lamalamtekia o esap silei och. A chdk mochen
akanini o afitikoko won kapas mi afisita lolowo,
tipefesen, turunufas me ekiekingau, 5 pwal fi-
tikoko lefilen aramas. An ekei aramas ekiek a
fokun ngau, resap silei mine a let, ra ekieki pwe
ach souldng a awora ngenikich ach win.

6 Ewer, ach souldng eu win mi lapalap are a wor
rech menemendéch. 7 Pun esap wor och mettoch
sia uwalong lon fantfan, esap pwal wor och mine
sipwe uwawu me lon. 8Iei mine are a wor anach
me lfach sipwe menemendch ren. 9 Nge chokewe
mimochen ar repwe pisekisek ra tolong lon sosot
ora tup lon eu sdrin chomong sokun mochenia mi
umwes me afeiengau, ra atururelong lon feiengau
me pottila. 10 Pun mochenian moni iei popun
sokopaten ngau meinisin. Ekoch mi ekieki ar
repwe pisekisek ra mwalech seni ar lukilik o

ra pusin aworato wor chomong riafoi mi fokun
aweires.

An Paulus kapasen 6tirétir ngeni Timoty
6.11-21
11 Nge en nolin Kot aramas, kopwe sii seni ekei

mettoch meinisin. Kopwe fokun achocho ngeni
om kopwe edni pwiing, souldngoch, lukilik, chen,
likitii me kirikirdch. 12 Kopwe edni ewe maunen
likulik mi fokun mirina, iwe, kopwe angei ewe
manau esemiuch, pun iei met Kot a koruk ngeni,
lupwen ka pwora le pwardta om lukulik mwen
mesen chomong chon pwérita. 13 Ua alliik ngonuk
mwen mesen Kot mi fang manau ngeni met-
toch meinisin, pwal mwen mesen Kraist Jesus mi
pwora le pwardtd an likulik mwen mesen Pontius
Pilatus, » 14 pwe kopwe aleasochisi ekei alliik fian
allukulik, pwe esap wor eman epwe tongeni atip-
isuk tori ewe ran lupwen ach Samol Jesus Kraist
epwe wareto. 15 An wareto epwe fis lon ewe otun
Kot a filatd. Kot i ewe eman chok Sounemenem
sipwe mwareiti, i ewe King mi lapalap seni king
meinisin, pwal i ewe Samol mi lapalap seni samol
meinisin. 16 I ch6k ewe eman esap tongeni méla,
a nom lon eu leni mi fokun saram, pwe esap wor
eman a tongeni arap ngeni. Esap wor eman a piin
kiina, esap pwal fokun wor eman epwe tongeni
kiina i. I epwe angei itelidch me nemenem tori

feilfeilachok! Amen. o
17 Kopwe alliik ngeni ekewe mi pisekisek lon

mettochun ei fanifan pwe resap lamalamtekia.
Resap pwal anomu ar apilikilik won wotlr epwe
morola, nge repwe apilikuiliki Kot mi fangesom

¥ 6:13: Joh 18.37

ngenikich mettoch meinisin pwe sipwe feiochren.
18 Kopwe alliik ngeniir, pwe repwe fori mine a
miirina, pwe repwe pisekisek lon ar f6f6r miirina,
repwe Kichitch o mochen alisi aramas. 19 Ren ei
repwe iseis fan iter och woii epwe eulongolong mi
nukunik fan iten ewe fansoun epwe feito. Mirin
repwe angei ewe manau, iei ewe enletin manau.
20 Twe, en Timoty, kopwe tiimwilinii met Kot a
lukd ngonuk. Kosap auseling ngeni kapas mi ngau
me ekewe kapasen anini mi lomotongau, ekoch
aramas ra aita ngeni “silelap”, nge a mwal rer.
21 Pun ekoch ra apasa pwe ra edni ei silelap, iei
mine ra tokola seni ar lukultk.
An Kot im0umoch epwe nonom remi meinisin.

